
 

AKTA 

Udalbatzarraren 

ohiko bilkura 

EGUNA: 2009ko uztailaren 28a, asteartea 

TOKIA: Udalbatzarraren aretoa, udaletxean 

DEIALDIA: Lehena 

HASTEKO ORDUA: 19:05       BUKATZEKO ORDUA: 19:30 

BERTARATUAK: 

Alkatea 

Jon Redondo Lertxundi 

Zinegotziak 

Noemi Ostolaza Arkauz, Martxiel Genova Solaberrieta, Angel del Hoyo Bravo, Karmele 

Belasko Garro, Jose M. Goiburu Manzisidor, Leire Zinkunegi Lopez De Gereño, Iñaki 

Garcia Aranbarri, Iñaki Koldo Iturain Azpiroz, Juan Vicente Lasa Karrikaburu eta Jesus 

Jose Juan Rodriguez Pousa. 

Idazkari-kontu hartzailea  

Jon Carrera Jauregi 

AZTERGAI ZERRENDA 

1. Irakurtzea eta onartzea, egoki bada, 2008ko abenduaren 23ko eta 2009ko 

urtarrilaren 21eko ezohiko bilkuren akten zirriborroak. 

2. Lehen onarpena ematea, egoki bada, Orioko Udal Planeamendurako Arau 

Subsidiarioen bideragarritasun ekonomiko-finantzarioaren eta programazioaren 

azterketari. 

3. Onartzea, egoki bada, Baldintza Administratibo Partikularren Orria, Orion 

Arraunketa eta Piraguismoko Teknifikazio Zentroaren Proiektua exekutatzeko obrak 

kontratatzeko, proiektu teknikoaren arabera, prozedura irekiz, ohiko tramitazioz 

eta lehiaketa bidez adjudikatuta. 

4. Lehen onarpena ematea, egoki bada, Orioko udalerriko lur ez urbanizagarrian 

dauden “Sakabanatuen” izendapen berriei. 

5. Eskariak eta galderak. 

ESAN-EGINAK 

1.- IRAKURTZEA ETA ONARTZEA, EGOKI BADA, 2008KO ABENDUAREN 23KO ETA 

2009KO URTARRILAREN 21EKO EZOHIKO BILKUREN AKTEN ZIRRIBORROAK. 

Udalbatzarrak gaiaren berri jakiten du. 

Udalbatzarra jakinaren gainean geratzen da eta, inork inolako oharrik egiten ez duenez, 

gaia eztabaidatu ondoren, HONAKO HAU ERABAKITZEN DU, AHO BATEZ [guztira 

HAMAIKA BAIEZKO BOTO]: 

ONARTZEA 2008ko abenduaren 23ko eta 2009ko urtarrilaren 21eko ezohiko 

bilkuretako aktak. 

2.- LEHEN ONARPENA EMATEA, EGOKI BADA, ORIOKO UDAL 

PLANEAMENDURAKO ARAU SUBSIDIARIOEN BIDERAGARRITASUN EKONOMIKO-

FINANTZARIOAREN ETA PROGRAMAZIOAREN AZTERKETARI. 

Udalbatzarrak gaiaren berri jakiten du; azterketa Santiago Peñalba eta Manu 

Arruabarrena arkitektoek eta Mikel Iriondo abokatuak idatzi dute. 

Joseba Goiburu zinegotziak (talde mistoa) hartzen du hitza eta proposatzen du mahai 

gainean uztea azterketa horren onarpena, ez dutelako denborarik izan behar bezala 

aztertzeko, atzoko batzorde informatzailean eman baitzitzaien horren edukiaren berri; 

adierazten du dokumentua zehatz-mehatz aztertzeko asmoa dutela, egileekin zalantzak-

eta argituz, eta, beraz, proposatzen du lehen onarpena datorren irailean egingo den 

hurrengo udalbatzarraren bilkurara atzeratzea. 

Alkateak hartzen du hitza eta adierazten du ez duela beharrik ikusten azterketaren 

onarpena mahai gainean uzteko, zeren eta lehen onarpen hau tramitazio luze baten 

lehen urratsa besterik ez baita eta, ondoren, gaia jendaurrean izango baita gutxienez 

hilabeteko epean eta, orduan, interesatuek aukera izango dute alegazioak aurkezteko; 

ondoren, Udaleko tramitazioa bukatuko da dokumentuaren behin-behineko onarpenarekin 

eta, azkenik, Gipuzkoako Foru Aldundiko Diputatuen Kontseiluak eman behar dio behin 

betiko onarpena. 

Udalbatzarra jakinaren gainean geratzen da, adierazitakoak ikusita, eta Gertutasuna, 

Giza Balioak eta Herri Antolaketa batzorde Informatzaileak 2009ko uztailaren 27an 

egindako bilkuran emandako diktamena ikusita, gaia eztabaidatu ondoren, honako hau 

ERABAKITZEN DU, BOZKETA BIDEZ [aldeko botoak: Redondo (EAJ-PNV), Ostolaza 

(EAJ-PNV), Genova (EAJ-PNV), Del Hoyo (EAJ-PNV) eta Rodriguez (PSE-EE-PSOE), 

guztira BOST ALDEKO BOTO; kontrako botoak: Garcia (EB-B/Aralar), guztira 

KONTRAKO BOTO BAT; abstentzio botoak: Belasko (talde mistoa), Goiburu (talde 

mistoa), Zinkunegi (talde mistoa), Iturain (EB-B/Aralar) eta Lasa (EA), guztira BOST 

ABSTENTZIO BOTO]: 

MAHAI GAINEAN UZTEA Orioko Udal Planeamendurako Arau Subsidiarioen 

bideragarritasun ekonomiko-finantzarioaren eta programazioaren azterketaren lehen 

onarpena, bozketan ez delako lortu udalbatzarkideen legezko kopuruaren gehiengo 

absolutua —hau da, gutxienez, sei aldeko boto—, Toki Araubidearen Oinarriak arautzen 

dituen apirilaren 2ko //1985 Legearen 47.2-II artikuluak agintzen duen bezala. 

3.- ONARTZEA, EGOKI BADA, BALDINTZA ADMINISTRATIBO PARTIKULARREN 

ORRIA, ORION ARRAUNKETA ETA PIRAGUISMOKO TEKNIFIKAZIO ZENTROAREN 

PROIEKTUA EXEKUTATZEKO OBRAK KONTRATATZEKO, PROIEKTU TEKNIKOAREN 

ARABERA, PROZEDURA IREKIZ, OHIKO TRAMITAZIOZ ETA LEHIAKETA BIDEZ 

ADJUDIKATUTA. 

Udalbatzarrak gaiaren berri jakiten du. 

Udalbatzarra jakinaren gainean geratzen da eta Gertutasuna, Giza Balioak eta Herri 

Antolaketa batzorde informatzaileak 2009ko uztailaren 27an emandako diktamena 

ikusita, gaia eztabaidatu ondoren, HONAKO HAU ERABAKITZEN DU, AHO BATEZ 

[guztira HAMAIKA BAIEZKO BOTO]: 

ONARTZEA baldintza administratibo partikularren orria, Orion Arraunketa eta 

Piraguismoko teknifikazio zentroaren proiektua exekutatzeko obrak kontratatzeko, 

proiektu teknikoaren arabera, prozedura irekiz, ohiko tramitazioz eta lehiaketa bidez 

adjudikatuta; lizitazioaren iragarkia Gipuzkoako Aldizkari Ofizialean argitaratuko da, 

2009ko irailaren 1etik aurrerako egun batean. 

4.- LEHEN ONARPENA EMATEA, EGOKI BADA, ORIOKO UDALERRIKO LUR EZ 

URBANIZAGARRIAN DAUDEN “SAKABANATUEN” IZENDAPEN BERRIEI. 

Udalbatzarrak gaiaren berri jakiten du. 

Udalbatzarra jakinaren gainean geratzen da eta Ekintza Ekonomikoetako eta Enpleguko 

batzorde informatzaileak 2009ko uztailaren 23an emandako diktamena ikusita, gaia 

eztabaidatu ondoren, HONAKO HAU ERABAKITZEN DU, AHO BATEZ [guztira 

HAMAIKA BAIEZKO BOTO]: 

1.- LEHEN ONARPENA EMATEA Orioko udalerriko lur ez urbanizagarrian dauden 

‘sakabanatuen’ izendapen berriei.   

2.- Espedientea JENDAURREAN JARTZEA hilabeteko epean, Gipuzkoako Aldizkari 

Ofizialean iragarkia argitaratuz, interesatu guztiek aukera izan dezaten aztertzeko eta, 

hala nahi badute, alegazioak aurkezteko. 

5.- ESKARIAK ETA GALDERAK. 

Ez ziren izan.  

Horrenbestez, udalbatzarrera bertaratutako pertsonetako batzuk hitza hartu ondoren, 

alkate-presidenteak bilkurari amaiera ematen dio eta, erabakitakoa jasota gera dadin, 

nik, idazkaria naizenez, akta hau egiten dut alkatearen ontzat emanarekin. 

 ALKATE-PRESIDENTEA,    IDAZKARIA, 


